
Oppstart av planarbeid - Reguleringsendring Havn, 
PlanID 4615_201102 
 
Utval sak Utval Møtedato 
 Utval for plan og miljø 14.11.2023 

 
Vedlegg: 
1 Prinsippsøknad, Reguleringsendring Hamn, del av gnr. 65, 67 og 68. 01.11.23 
2 Planinitiativ Rossneset 11.09.2023 
3 Planavgrensing 28.09.23 
4 Referat frå oppstartsmøte.pdf 

 

Bakgrunn: 
Gjeldande reguleringsplan for Rossneset er Detaljregulering Hamn PlanID 201102 
vedteken 18.06.2014, endra sist etter forenkla prosess den 04.02.2020. 
 
Det er no ønskje frå tiltakshavar Havnehagen AS med ei ny planendring.  Føremålet med 
denne planendringa er i hovudsak regulere om tomt for «offentleg eller privat 
tenesteyting» og «konsentrert bustadområde» til fritt liggande bustader.  Ein ønskjer 
også ei utviding av småbåtanlegg i sjø.  I tillegg vil areal omfatta av den nye 
detaljreguleringa for Svingen Barnehage bli tatt ut av planen. 
 
Det vart halde oppstartsmøte for denne planendringa 28.09.2023, og kommunen mottok 
prisnsippsøknad for oppstart av planarbeid 01.11.2023. 
 
Planen skal endrast etter ordinær prosess etter plan- og bygningslova §12-14 første 
ledd.  Oppstart av reguleringsendring i tråd med overordna plan skal godkjennast i Utval 
for plan og miljø. 
 



Forankring i planar/mål: 

 
Gjeldande detaljregulering Hamn, PlanID 201102 
Gjeldande detaljregulering Hamn består for det meste av tomter for Bustader 
frittliggjande småhus (BF), Bustader konsentrert småhus (BK), Bustader blokker (BBB), 
grønne område, idrettsanlegg, offentleg eller privat tenesteyting og vegareal.  I 
reguleringsendringa ønskjer tiltakshavar å endre 3 område for blokkbebyggelse, og 
område for privat eller offentlege tenesteyting til område for konsentrerte småhus.  Det 
har vist seg at det er ein mindre marknad for bustadblokker enn ein trudde då planen 
vart utarbeidd.  Det er ønskjeleg med fleire tomter for to-mannsbustader som vanlegvis 
har ein lågare pris pr bueining, og vil gjera det enklare for fyrstegongskjøparar å koma 
inn på bustadmarknaden.  Tiltakshavar ønskjer også å regulere om deler av friområde til 
bustadtomter. 
 
Planendringa vil medføre justering av arealføremål i gjeldande plan.  Samla planlegg ein 
for ca. 23 stk nye bustadtomtar med vegtilkomst, og parkering på eiga tomt.  
 

Vurdering: 
Det er i dag over 50 ubebygde tomter i innanfor gjeldande plan.  Kommunedirektøren er 
positiv til at «barnehagetomta» vert omregulert til bustadtomter då den nye Svingen 
Barnehage vart plassert ein annan stad.  Også poenget med å endre blokkbebyggelse 
delvis til to-mannsbustader verkar fornuftig.  Ein ser også behov for utviding av 
føremålet for småbåtanlegg i sjø.  Kommunedirektøren er meir skeptisk til grepet om å 
ta av friluftsformålet til nye bustadtomter no all den tid det i dag er meir enn 50 
ubebygde tomter i gjeldande plan og tilrår ikkje dette. 
 

Framlegg til vedtak: 
Utval for plan og miljø godkjenner at det kan meldast oppstart av reguleringsendring 
etter ordinær prosess for Detaljregulering Hamn del av gnr 65, 67 og 68, PlanID 
4615_201102. 
 
Vedtaket er fatta i medhald av pbl §12-8 jf. §12-14. 
 
 
 
 
 
 
André Sæthre 
fungerande kommunedirektør 
 
 
 
Saksframlegget er godkjent elektronisk og har derfor inga underskrift. 



Saksprotokoll i Utval for plan og miljø - 14.11.2023  
 
Behandling: 
Avdelingsleiar plan og utvikling, Øystein Sørli, orienterte om saka. 
 
Ved røysting vart framlegg til vedtak samrøystes vedteke. 
 
 
Vedtak: 
Utval for plan og miljø godkjenner at det kan meldast oppstart av reguleringsendring 
etter ordinær prosess for Detaljregulering Hamn del av gnr 65, 67 og 68, PlanID 
4615_201102. 
Vedtaket er fatta i medhald av pbl §12-8 jf. §12-14. 

